
Tribunal fo pena fulan 6 no suspende ba tinan 1 ba kazu violénsia domestika

Iha 18 Jufiu 2013 Tribundl Distrital Dili kondena arguidu ne’ebé pratika krime violénsia domeéstika
hasoru nia kdnjuje ho pena prizaun fulan 6 no suspende ba tinan 1.

Ministériu Publiku akuza katak iha 18 Agostu 2012, arguidu tuku dala barak iha lezada nia ulun,
tebe dala ida iha ain no basa iha lezada nia hasan sorin-lo'os.

Motivu husi akontesimentu ne'e tanba lezada ho nia oan nain tolu Ia’o ain deit husi Bairo-Pite ba
sira-nia uma Kintal Bo'ot, tanba kareta la iha. Tanba ne’e durante iha dalan sira komesa diskute
malu no to'o iha uma lezada kontinua hirus tan arguidu.

"JSMP apresia esforsu tribunal tanba kontinua f6 prioridade hodi julga kazu ho natureza violénsia
doméstika no ita hein katak prosesu ne’e bele eduka publiku hodi kompriende katak, violénsia
doméstika nu’udar krimi publiku” dehan Diretor ezekutivu JSMP Luis de Oliveira Sampaio.

Ministériu Publiku akuza arguidu kontra artigu 145 kona-ba ofensa ba integridade fizika simples
Kaodigu Pendl konjuga ho Lei NU. 7/2010 Lei Kontra Violénsia Doméstika.

Iha alegasaun final, Ministériu Pabliku husu ba tribundl atu kondena arguidu ho pena admoestasaun
ba arguidu atu nune'e labele repete tan iha futuru. Husi parte defeza husu ba tribunal atu f6 pena
ne'ebé justu ba arguidu.

Bazeia ba faktus ne’ebé mak produs iha julgamentu laran tribundl konklui hodi hamonu pena
konkreta fulan 6 no suspende ba tinan 1.

Kazu ne’e rejista iha tribunal ho NUmeru Prosesu: 74/2013/TDD. Julgamentu prezide husi Dr. Jose
Maria de Araujo, Ministériu Pabliku reprezenta husi Dr. Matias Soares no arguidu hetan defeza
husi Dr. Juvinal Yanes Freitas nu’udar Defensor Estagiado husi Eskritériu Defensdria Publiku.
Ofisial Justisa ne'ebé responsavel iha prosesu mak Sr. Julio Nunes.

